
 ভিতৰক চিৰা খাইবে প্ৰতি॥২৯॥

জ্ঞাতি বিপ্ৰ মাতি নিল  দুই চৰু ঘন দুগ্ধ

 দেখিয়া শঙ্কৰে বুলিলন্ত।

একচৰু দুগ্ধ আৰ লৈলন্ত ঈশ্বৰে জানা

 আউৰ চৰু দুগ্ধক নলৈলন্ত॥৩০॥

বুঢ়া-খাঁ বোলে কেনে  নলৈলা ঈশ্বৰে কোঁৱা

 কহিলন্ত শঙ্কৰে দুনাই।

এক গাছি কেশ আছে  দুধৰ তলত চোৱা

 হুই নুই দুধক গুছাই॥৩১॥

ঈশ্বৰে নলৈলা তাতে  দেখিলন্ত বুঢ়া খাঁ

 দুধ তলে চুলি গছ আছে।

কেমনে জানিলা আক  বুলিয়া ব্ৰাহ্মণ জাক

 আশ্চৰ্য্য মানিল মনে পাছে॥৩২॥

বোলয় শঙ্কৰ নুহি মনুষ্য, ঈশ্বৰ-অংশ

 অৱতাৰ জানিবা নিশ্চয়।

শুনা সাধু নিৰন্তৰ  এহিমতে শঙ্কৰৰ

 বহুবিধ চৰিত্ৰ আছয়॥৩৩॥

কোনজনে কহিবাক  নিঃশেষে পাৰয় তাক

 তথাপিতো মনে যেন লয়।

কহিব শুনিয়ো তাকে শঙ্কৰ মাধৱ ডাকি

 বুলিয়োক পাপ হৌক ক্ষয়॥৩৪॥

